
 
RIŻOLUZZJONI DWAR RENUNZJA TA’ PARTI MILL-

ENFITEWSI TEMPORANJU, KONĊENZJONI B’ENFITEWSI 
TEMPORANJU TA’ ART TAL-GVERN FIL-KONFINI TA’ 

SMARTCITY U VARJAZZJONI TAL-KUNTRATT FL-ATTI 
TAN-NUTAR TANIA SPITERI DATAT 11 TA’ MARZU 2016 

 
 
IL-MINISTRU GĦALL-EKONOMIJA FONDI EWROPEJ U 
ARTIJIET Jipproponi illi l-Kamra tad-Deputati tapprova din ir-
Riżoluzzjoni:- 
 
 
Illi permezz ta’ kuntratt fl-Atti tan-Nutar Tania Spiteri datat il-ħdax (11) 
ta’ Marzu 2016 (l-att oriġinali), ġew konċiżi b’titolu ta’ enfitewsi 
temporanju għal 99 sena, siti f’Bormla tal-kejl komplessivament ta’ 
madwar erbgħa t’elef mija u ħdax-il metru kwadru (4,111m²) kif ukoll siti 
fl-inħawi hekk imsejħa taż-Żonqor, f’Wied il-Għajn tal-kejl ta’ madwar 
wieħed u erbgħin elf metru kwadru (41,000 m²) lil Sadeen Education 
Investment Limited hawn imsejħa (AUM) bil-pattijiet u kundizzjonijiet li 
hemm fl’att. 
 
L-għan tal-konċessjoni kien sabiex b’investiment barrani, stmat f’dak iż-
żmien għal-mija u erbgħa miljun ewro (€104 miljun) jiġi stabbilit 
istituzzjoni edukattiva akkreditata, msejħa – American University of 
Malta. Hu stmat ukoll illi meta tkun qed tiffunzjona b’mod sħiħ l-
istituzzjoni, jkunu ġew maħluqa mat-tlett mitt (300) impjieg illi fil-
maġġoranza tagħhom ikunu ‘high end employment’. 
 
Illi ix-xogħol f’partijiet mis-siti f’Bormla sabiex jservu bħala kampus 
għall-fakultajiet tal-Inġinerija, Arti u Kummerċ/Negozju nbeda 
immedjatament wara l-għotja enfitewtika. 
 
Illi bir-restawr tal-binjiet li kienu prinċiparjament użati bħala mħażen tat-
Tarzna għal-għexieren ta’ snin fid-Dock 1 area ta’ Bormla u li tali restawr 
sar b’investiment ta’ madwar ħamsin miljun ewro (€50 miljun) fil-proġett 
tal-AUM, ingħata nifs u ħajja ġdida lil dawk l-inħawi, nifs li tant kien 
meħtieġ lil dik il-parti tan-nofsinhar ta’ Malta. Ma hemm ebda dubju li x-
xogħol li sar mill-AUM fil-Kottonera kien ta’ benefiċċju għall-poplu tat-
tlett ibliet u tal-madwar.  
 
Illi l-permessi mill-awtoritajiet kompetenti biex jitkomplew il-proġetti 
oriġinarjament maħsuba mill-AUM u li għandhom jikkumplimentaw il-



kampus ta’ Bormla, għadhom pendenti, u il-proġett u x-xogħol ta’ 
riġenerazzjoni ta’ dawk l-inħawi kellhom jieqfu kważi ħesrem. 
 
Illi riċentament, anke minħabba l-effetti tal-pandemija COVID 19 u r-
restrizzjonijiet relatati, speċjalment fl-ivvjaġġar kienet anke affettwata 
sew is-sistema edukattiva globali in ġenerali, u l-istituzzjoni ġiet ristretta 
illi tirriorganizza f’diversi aspetti fosthom l-iżvilupp tal-proġett kif kien 
maħsub.  
 
Illi l-Gvern, f’konformita’ mal-mandat li ingħata, huwa impenjat li 
jipprioritizza dejjem aktar favur kwalita’ ta’ ħajja aħjar għall-Maltin 
mhux lanqas bit-tgawdija ta’ iktar spazji pubbliċi mifutħa u ħodor . Fuq 
quddiem nett il-gvern għandu l-impenn li l-art fiż-Żonqor tibqa’ żona 
barra mill-iżvilupp u fil-Kottonera, proprju bejn Bormla u l-Isla, jinvesti 
fi spazju miftuħ ġdid.  
 
Illi nonstante id-diffikultajiet kollha, l-AUM temmen fil-proġett tagħha u 
hija impenjata li twettaqhom, speċjalment dawk fejn għandhom x’jaqsmu 
l-iżvilup u r-riċerka moderna. 
 
Illi biex jitkompla l-proċess, il-partijiet għarfu u huma konsapevoli li 
wħud mis-siti enfitewtiċi fil-konċessjoni tal-AUM huma ambjentament, 
storikament u kulturalment sensitivi. 
 
Illi għaldaqstant, bħala rimedju biex jitkompla l-investiment pattwit, 
huwa propost fuq aċċettazzjoni tal-partijiet illi l-AUM tirrinunzja għal-
enfitewsi temporanju ta’ dak is-sit aktar magħruf bħala ‘Saint Paul’s Car 
Park’ u s-sotterran tat-triq biswit l-istess ‘Saint Paul’s Car Park’ li t-tnejn 
li huma jinsabu inti u dieħel l-Isla, kif aħjar murija fil-pjanta hawn 
annessa Dok A: Annex A kif ukoll għat-tlett porzjonijiet t’art li jinsabu fl-
inħawi taż-Żonqor, Wied il-Għajn kif aħjar murija fil-pjanta hawn 
annessa Dok B: Annex B. Dawn is-siti, ta’ Bormla u ta’ Wied il-Għajn 
flimkien għandhom kejl komplessiv ta’ madwar hamsa u erbghin elf, sitt 
mija u sitta u sittin metro kwadru  (45,666 m²). 
 
Illi l-partijiet jipproponu li tali renunzja tkun soġġetta inter alia għall-
kundizzjonijiet segwenti:- 
 
Il-Gvern ta’ Malta jsebbaħ (embellish) is-sit rinunzjat int u dieħel l-Isla, 
cioe, Saint Paul’s Car Park. 
 



Peress li l-AUM, bir-renunzja tal-art imsemmija f’Bormla, tkun qed 
tnaqqas madwar 220 parkeġġ proġettat f’Bormla, il-Gvern jipprovdi 10 
parkeġġi fil-viċinanza tal-istess inħawi. 
 
L-AUM tiġi kompensata għall-ispejjes relattivi li saru fejn jirrigwardja is-
siti rinunzjati bħal spejjeż ta’ periti, applikazzjonijiet mal-Awtorita tal-
Ippjanar u spejjeż oħra kwantifikabbli. 
 
Illi l-obbligi ta’ investiment u ħolqien ta’ xogħol imponuti bil-kuntratt 
oriġinali fl’Att tan-Nutar Tania Spiteri datat il-ħdax (11) ta’ Marzu 2016 
iridu jibqgħu jiġu onorati. 
 
Għaldaqstant, peress li l-art tal-Gvern fil-konfini ta’ SmartCity, Xgħajra, 
tal-kejl ta’ madwar wieħed u tletin elf, sitt mija u tmienja u ħamsin metru 
kwadru (31,658 m²) immarkata M2 kif aħjar murija fil-pjanta hawn 
annessa Dok C: Annex C, msejħa ‘SCM Site’ hija maħsuba mill-partijiet 
bħala sit idejali biex jiġu trasferita lil-AUM, sew biex din tkun tista 
tonora l-obbligi rimanenti ta’ investiment u ħolqien ta’ xogħol naxxenti 
mill-att oriġinali fl’Atti tan-Nutar Tania Spiteri datat il-ħdax (11) ta’ 
Marzu 2016 u sew biex il-proġett ta’ SmartCity jingħata spinta importanti 
b’injezzjoni ta’ investiment ġdid. 
 
U illi flimkien ma’ l-art hawn fuq deskritta li tinsab immarkata M2 f’Dok 
C: Annex C, hu propost li l-ħames imħazen li jokkupaw ir-‘Retaining 
Arches’ ta’ taħt Triq il-Wiehed u Tletin ta’ Marzu 1979 f’Bormla, murija 
fil-pjanta hawn annessa Dok D: Annex D, liema mħażen huma 
aċċessibbli biss mill-art diġa konċiża lill-AUM fil-kuntratt oriġinali  
fl’Atti tan-Nutar Tania Spiteri datat il-ħdax (11) ta’ Marzu 2016.  
 
Illi l-enfitewsi temporanju tad-‘SCM Site’ hu propost li jkun ta’ disgħa u 
disgħin sena (99 sena) illi bdew ukoll jiddekorru mill-ħdax ta’ Marzu 
2016 biċ-ċens imponut jkun ekwivalenti għal dak li kien jinkorri fuq l-art 
renunzjata taż-Żonqor, f’Wied il-Għajn, skond il-kuntratt oriġinali fl’Atti 
tan-Nutar Tania Spiteri datat il-ħdax (11) ta’ Marzu 2016. 
 
Illi iċ-ċens oriġinarjament gravanti lill-artijiet rinunzjati, bis-sostituzzjoni 
taċ-ċens gravanti lil-SCM site u tal-ħames Imħazen murija fil-pjanta hawn 
annessa Dok D: Annex D, flimkien huwa ekwivalenti.  
 
U peress li l-SCM site u li l-ħames Imħazen jiġu konsidrati parti mis-sit 
emfitewtiku riżultanti, għaldaqstant iċ-ċens riżultanti jibqa dak imponut 
fl’Atti tan-Nutar Tania Spiteri datat il-ħdax (11) ta’ Marzu 2016, 
mingħajr ebda tibdil. 



 
Illi għalkemm kif spjegat il-konċessjoni enfitewtika tkun waħda 
indipendenti mill-konċessjoni enfitewtika ta’ SmartCity, hu propost illi 
kundizzjoni integrali tkun illi l-enfitewta huwa obbligat li josserva xi 
kundizzjonijiet imposti fil-konċessjoni enfitewtika ta’ SmartCity kif aħjar 
deskritti fl’abbozz ta’ kuntratt hawn anness Dok E. 
 
Illi l-abbozz ta’ kuntratt enfitewtiku hawn anness Dok E jipprovdi ukoll 
il-parametri sabiex, skont il-konċessjoni enfitewtika ta’ SmartCity fl’Atti 
tan-Nutar Vincent Miceli datat 22 ta’ April 2007, enfitewsi temporanja 
eliġibli tkun tista’ tiġi konvertita f’enfitewsi perpetwa li sussegwentament 
iċ-ċens riżultanti jista’ jiġi mifdi skont il-kundizzjonijiet fl’abbozz tal-
kuntratt hawn anness Dok E. 
 
Illi l-abbozz Dok E jistipula ukoll il-parametri tal-għoli tal-bini 
permessibbli li jistgħu jinbnew u l-parametri tal-Gross Floor Area 
massimu (max GFA), dejjem bl’approvazzjoni u l-permessi approvati 
mill-awtoritajiet kompetenti.  
 
Illi jiġi propost li dan it-trasferiment jkun soġġett għall-pattijiet u 
kundizzjonijiet addizzjonali, inter alia fosthom li l-iżvilup fuq l-‘SCM 
Site’ fil-konfini ta’ SmartCity għandu jiġi żvilupat f’żewġ fażijiet, 
suġġetti għal ‘time lines’ tal-proċessi relatati ma’ permessi jew/u żvilupp 
tal-proġett u f’dawk iċ-ċirkostanzi fejn jkun hemm ‘events of default’, 
sew minn naħa tal-enfitewta u sew minn naħa tal-Gvern, ir-rimedji 
odjerni huma dawk deskritti fl’abbozz tal-kuntratt hawn anness Dok D. 
 
Billi fit-tranżazzjonijiet proposti mhux se jkun hemm ebda qliegħ 
kapitali, hu propost li l-Ministeru għall-Finanzi u x-Xogħol japprova 
eżenzjoni mill-ħlas ta’ taxxa kapitali.  
 
Billi d-definizzjoni ta’ trasferiment fl’Att dwar Artijiet tal-Gvern 
(Kapitolu 573) tinkludi ukoll kull tibdil ta’ xi kundizzjoni. 
 
Għaldaqstant huwa propost li l-enfitewsi temporanju fuq l-art li tinsab fil-
pjanti hawn annessi bħala Dok A: Annex A u Dok B: Annex B jiġu 
rinunzjati minn Sadeen Education Investment Limited u li l-art fix-
Xgħajra immarkata M2 f’Dok C: Annex C u l-Ħames imħażen taħt Triq 
il-wieħed u tletin ta’ Marzu 1979 f’Bormla kif jinsabu murija f’Dok D: 
Annex D hawn anness jkunu konċiżi b’enfitewsi temporanju lil-istess 
Sadeen Education Investment Limited skond il-kundizzjonijiet u pattijiet 
imsemmija fl-abbozz ta’ kuntratt hawn anness Dok D. 
 






















































































































































































































































